ՀԻՄՆԱՎՈՐՈՒՄ

«ԿԵՐԻ ՇՂԹԱՅԻ ՕՊԵՐԱ​ՏՈՐԻ ԳՈՐԾՈՒՆԵՈՒԹՅԱՆ ԵԶՐԱԿԱՑՈՒԹՅՈՒՆ ՏԱԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Ընթացիկ իրավիճակը և իրավական ակտի ընդունման անհրաժեշտությունը
1)  Իրավական ակտի ընդունման անհրաժեշտությունը

«Կերի շղթայի օպերա​տորի գործունեության եզրակացություն տալու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) ընդունման անհրաժեշտությունը պայմանավորված է՝ «Կերի մասին» Հայաստանի Հանրապետության օրենքի 5-րդ հոդվածի 1-ին մասի 10-րդ  և ՀՀ վարչապետի 2014 թվականի հոկտեմբերի 6-ի N 984-Ա որոշմամբ հաստատված N4 հավելվածի 5-րդ կետերով:
 2) Հայաստանի Հանրապետությունում կերի շղթայի օպերա​տորի գործունեության եզրակացություն տալու կարգը սահմանելու մասին համապատասխան իրավական ակտերը բացակայում են:  Սույն իրավական ակտով  սահմանվում են կերի և կերային հավելումների արտադրության և շրջանառության փուլերում գործառնություններ իրականացնող կերի շղթայի օպերատորների գործունեության համապատասխանության եզրակացության տրամադրումը Հայաստանի Հանրապետությունում, որը կարևորագույն քայլ  կհանդիսանա սննդամթերքի անվտանգության  միջազգային չափանիշների և պահանջների ներդրման գործընթացում: Նախագծի ընդունմամբ կկարգավորեն կերարտադրության ոլորտում գործունեություն իրականացնող անձանց առկա խնդիրները և կլրացվեն առկա օրենսդրական բացերը:
3) Տվյալ բնագավառում իրականացվող պետական  քաղաքականությունը.
«Կերի շղթայի օպերա​տորի գործունեության եզրակացություն տալու կարգը սահմանելու» Հայաստանի Հանրապետության կառավարության որոշման նախագիծը համահունչ է ծրագրով նախատեսված միջոցառումներին և որդեգրված քաղաքականությանը:
2. Առաջարկվող կարգավորման բնույթը

Նախագիծը նպատակ ունի ազգային հսկողության և տվյալ ոլորտի շահառուների շրջանում կանոնակարգելու Հայաստանի Հանրապետությունում «Կերի շղթայի օպերա​տորի գործունեությունը: Պետական քաղաքականության շրջանակներում «Կերի շղթայի օպերա​տորի գործունեության եզրակացություն տալու կարգը սահմանելու» վերաբերյալ  ընդունվում է ազգային նոր իրավական փաստաթուղթ, որը համապատասխանում է միջազգային կանոնակարգերին:

 3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ԳՆ սննդամթերքի անվտանգության պետական ծառայության աշխատակազմի կողմից: 



4. Ակնկալվող արդյունքը

Նախագծի ընդունումը կկանոնակարգի կերի շղթայի օպերա​տորի գործունեության վերաբերյալ Հայաստանի Հանրապետության գործող օրենսդրությունը: Հայաստանի Հանրապետությունում կներդրվի միջազգային պահանջներին համապատասխան կերի շղթայի օպերատորի գործունեության համապատասխանության եզրակացության տրամադրման ազգային նոր իրավական փաստաթուղթ:

